
ABSTRAK 

 

PEMBUBARAN PERKAHWINAN DI DALAM AKTA UNDANG-
UNDANG KELUARGA ISLAM NEGARA BRUNEI DARUSSALAM 

 

Isu pembubaran perkahwinan bukanlah satu perkara yang baru di dalam kehidupan 
manusia sejagat. Meskipun ianya merupakan satu perkara yang tidak diingini oleh 
pasangan yang bernikah, namun seringkali berlaku apabila perkahwinan gagal mencapai 
objektifnya. Bagi kebanyakan pasangan pembubaran perkahwinan dilihat sebagai jalan 
terakhir untuk keluar dari permasalahan yang dihadapi dalam rumahtangga. Di Negara 
Brunei Darussalam, pembubaran perkahwinan di kalangan masyarakat Islam diatur oleh 
Akta Undang-Undang Keluarga Islam. Kajian ini mengkaji peruntukan-peruntukan 
berkaitan pembubaran perkahwinan yang terdapat dalam akta tersebut. Kajian ini juga 
menganalisa kes-kes pembubaran perkahwinan yang didaftarkan di Mahkamah Syariah 
bagi mendapatkan maklumat tentang faktor utama yang menyumbang kepada berlakunya 
perceraian, dan melihat sejauhmana mana hak tuntutan pembubaran perkahwinan dituntut 
dan didapatkan. Kajian ini seterusnya membuat beberapa cadangan bagi mengurangkan 
berlakunya pembubaran perkahwinan di Negara Brunei Darussalam. Kajian ini 
dilaksanakan melalui kajian kualitatif untuk mencapai objektif kajian. Kajian kualitatif 
yang digunakan dalam kajian ini ialah kajian perpustakaan, kajian lapangan, kajian kes 
dan analisis dokumen. Kajian lapangan dijalankan di Bahagian Khidmat Nasihat 
Keluarga dan Mahkamah Syariah Daerah Brunei Muara bagi mendapatkan sumber kajian. 
Sumber-sumber daripada bahan-bahan bercetak juga didapatkan di perpustakaan-
perpustakaan lain di Negara Brunei Darussalam. Selain itu, pengkaji juga mendapatkan 
sumber melalui temubual secara langsung ke atas pegawai yang bertugas di Mahkamah 
Syariah Daerah Brunei Muara dan Bahagian Khidmat Nasihat Keluarga, Jabatan Hal 
Ehwal Syariah. Hasil daripada kajian, pengkaji telah mendapati bahawa faktor utama 
yang menyebabkan pembubaran perkahwinan di Negara Brunei Darussalam ialah tiada 
persefahaman antara suami isteri dengan jumlah 1,095 kes dan pengbaian tanggungjawab 
dan nafkah terhadap isteri dan anak-anak dengan jumlah 1,000 kes. Pengkaji juga 
mendapati bahawa pembubaran perkahwinan yang paling banyak didaftarkan di 
Mahkamah Syariah Negara Brunei Darussalam ialah perceraian secara talaq dengan 
jumlah 1,928 kes. Isu pembubaran perkahwinan ini adalah isu yang tidak dapat dihindari 
tetapi boleh dikurangkan dengan beberapa cadangan. Oleh itu, kajian ini telah 
mengemukakan dan menjelaskan beberapa cadangan yang membolehkan setiap pasangan 
suami isteri membentuk keluarga bahagia dan mengelakkan segala masalah daripada 
berlaku salah faham antara suami isteri dan pembubaran perkahwinan. 

 

 

 



�iii 
 

ABSTRACT 

 

DISSOLUTION OF MARRIAGE IN THE ISLAMIC FAMILY LAW ACT OF 
NEGARA BRUNEI DARUSSALAM 

 

The issue of dissolution of marriage is not a new thing in the life of a universal human 
being. Although it is a matter of unwanted couples, it often happens when marriage fails 
to achieve its objectives. For most couples marriage dissolution is seen as the last resort 
to get out of the problems faced by the household. In Brunei Darussalam, the dissolution 
of marriage among Muslim societies is governed by the Islamic Family Law Act. This 
study examines the provisions relating to the dissolution of marriage contained in the act. 
The study also analyzes the cases of marriage disputes registered in the Syariah Court to 
obtain information on the major factors contributing to the divorce, and to see how far 
the rights of the marriage liquidation are claimed and obtained. This study has made 
several proposals for reducing the dissolution of marriage in Brunei Darussalam. This 
study was conducted through a qualitative study to achieve the objectives of the study. 
The qualitative study used in this study is library study, field study, case study and 
document analysis. Field studies were conducted at the Brunei Muara District Syariah 
Advisory Services Division and the Syariah Court Division for research resources. 
Sources of printed materials are also available at other libraries in Brunei Darussalam. 
In addition, researchers also obtain resources through live interviews with officers in the 
Brunei Muara District Syariah Court and the Family Advisory Services Division, the 
Syariah Affairs Department. As a result of the research, researchers have found that the 
main factor causing the dissolution of marriage in Brunei Darussalam is that there is no 
understanding between husband and wife with a total of 1,095 cases and the abolition of 
responsibility and maintenance of wives and children with a total of 1,000 cases. 
Researchers also found that the most divorced marriages registered at the Syariah Court 
of Brunei Darussalam were talaq divorce with a total of 1,928 cases. The issue of 
dissolution of marriage is an issue that can not be avoided but can be mitigated with 
some suggestions. Therefore, this study has outlined and explained some suggestions that 
allow each spouse to form a happy family and avoid all problems of misunderstanding 
between spouse and dissolution of marriage 

BAB PERTAMA 

PENGENALAN 

 

 

1.1 Pendahuluan 

Perkahwinan merupakan satu perkara yang dituntut oleh al-Quran dan Sunnah Rasulullah 

Sallallahu Alaihi Wasallam dan ia digalakkan kepada semua umat Islam. Melalui 

perkahwinan yang sah, perhubungan suami isteri disebut sebagai salah satu rahmat dan 

tanda kebesaran Allah Subhanahu Wa Ta ala kepada manusia. Sebagaimana firman Allah 

Subhanahu Wa Ta ala: 

1 

Tafsirnya: Dan di antara tanda-tanda yang membuktikan kekuasaanNya dan 

rahmatNya, bahawa Ia menciptakan untuk kamu (wahai kaum lelaki), isteri-isteri 

dari jenis kamu sendiri, supaya kamu bersenang hati dan hidup mesra dengannya, 

dan dijadikanNya di antara kamu (suami isteri) perasaan kasih sayang dan belas 

kasihan. Sesungguhnya yang demikian itu mengandungi keterangan-keterangan 

(yang menimbulkan kesedaran) bagi orang-orang yang berfikir.  

 

Ayat di atas telah menjelaskan aturan kehidupan suami isteri di dalam alam 

perkahwinan iaitu dalam tiga keadaan:2 

1. Mesra atau tenang dan harmoni 

                                                           
1 Ar-Ruum. 30:21. 
2 Menangani Konflik Institusi Perkahwinan: Sorotan Dari Pandangan 
Al-Quran. Kertas Kerja Seminar Pranikah Mahasiswa Universiti Brunei Darussalam. Brunei Darussalam: 
Unit Keagamaan Dan Kerohanian Bahagian Hal Ehwal Pelajar Universiti Brunei Darussalam. 2007. Hlm.1.  

2. Cinta menyintai atau berkasih sayang

3. Belas kasihan atau bertoleransi  

 

Dalam sabda Rasulullah Sallallahu sallam: 

3  

Terjemahannya: 

. 

 

Rasulullah Sallallahu sallam mengakui tentang pentingnya hiasan dan 

peranannya besar sekali dalam menentukan ketenangan hidup. Tetapi Rasulullah 

Sallallahu sallam tidak mengatakan yang hiasan utama ialah gambar-gambar, 

bunga-bunga, barang-barang antik dan wangi-wangian kerana bukan itu sumber 

ketenangan yang utama dan hakiki. Allah Subhanahu Wa Ta ala dan Rasulullah 

Sallallahu sallam memberi jaminan bahawa perhiasan yang utama ialah wanita 

solehah. Dalam rumah yang ada wanita solehah, sekali pun kosong dari segala hiasan-

hiasan lain, pasti rumah itu akan penuh dengan kasih sayang, kemesraan, ketenangan, 

ketaatan dan hiburan. Itu semua cukup untuk membuatkan suaminya merasa seperti raja 

yang begitu dimuliakan dan dilayan serta dihiburkan. Sesungguhnya itulah syurga dunia 

sebelum syurga akhirat.4 

 

Wanita solehah adalah sumber ketenangan hati ibu, ayah, suami dan anak-anak. 

Jika dia tidak cantik, dia tetap boleh menenangkan hati orang. Apalagi jika dia cantik, 

tentunya umpama bidadari yang lebih membahagiakan. Ini kerana wanita solehah 

mempunyai akhlak yang mulia dan indah. Akhlak itulah yang boleh membuatkan orang 

                                                           
3  Al-Imam Abi Al-Hussain Muslim Bin Al Hajaj. (2010). Shahih muslim. . Hadith No. 
1467. 
4 Fauziah Mohamad. (1996). Kaunseling Rumahtangga. Selangor: Penerbit Pustaka Ilmi. Hlm.118-119. 

yang sedang marah menjadi tenang. Hanya wanita solehah sahaja yang boleh 

merendahkan diri, menyayangi, mentaati dan menyerahkan hidupnya untuk suami, anak-

anak dan kaum keluarganya. Cintanya pada Allah Subhanahu Wa Ta ala, rindu pada 

syurga dan takut pada neraka mendorong mereka berkorban apa saja. Itulah wanita 

solehah yang layak menduduki syurga dunia dan akhirat dan itulah secantik-cantik 

perhiasan.5 Dalam menjalani kehidupan berumahtangga, pasangan suami isteri perlu 

menyedari bahawa perkahwinan adalah merupakan perkongsian hidup dua insan yang 

berlainan jantina dan latarbelakang kehidupan sebelumnya. Kelainan tersebut secara tidak 

langsung mempengaruhi cara berfikir, nilai dan citarasa. Kelainan ini juga boleh 

menyebabkan isu-isu yang menimbulkan salah faham.6 

 

Akad perkahwinan ialah suatu proses ikatan yang kukuh di antara lelaki dengan 

perempuan yang sah dikahwini untuk hidup bersama dan membolehkan perkara yang 

tidak halal sebelumnya di antara mereka. Akad perkahwinan juga ialah ikatan perjanjian 

antara pasangan suami isteri untuk memikul tanggungjawab dalam institusi keluarga 

dengan mempunyai beberapa rukun dan syarat tertentu.7 Perkahwinan menjadi titik mula 

seseorang perlu bertanggungjawab secara langsung terhadap individu lain. Setiap pihak 

wajar bersedia mengorbankan kepentingan masing-masing bagi mempastikan 

kebahagiaan yang ingin dikecapi.  

 

1.2 Latar Belakang Kajian 

Islam telah meletakkan landasan yang jelas terhadap sesebuah ikatan perkahwinan, iaitu 

pembinaannya mestilah di atas asas agama, bukannya nafsu semata-mata. Oleh itu 

rumahtangga yang harmoni dan bahagia akan terbentuk melalui rasa tanggungjawab 

suami isteri dengan sempurna untuk menunaikan tanggungjawab melalui perkongsian 

                                                           
5 Fauziah Mohamad. Kaunseling Rumahtangga. Hlm.119-120. 
6  Hajah Mastura Binti Haji Awang. Menangani Konflik Institusi Perkahwinan: Sorotan Dari Pandangan 
Al-Quran. Hlm. 2. 
7  Abd. Latif Muda & Rosmawati Ali. (1997). Pengantar Fiqh. Malaysia: Pustaka Salam Sdn Bhd. Hlm.174. 

pendapat, masa, cara hidup ke arah keluarga yang bahagia.8 Sesungguhnya kebahagiaan 

rumahtangga, anak-anak yang cerdik dan kelangsungan kehidupan suami isteri 

bergantung kepada pemilihan pasangan masing-masing. Pemilihan ini hendaklah 

berdasarkan sunnah Rasulullah Sallallahu sallam yang akan sentiasa kukuh 

sepanjang zaman. Oleh sebab akad perkahwinan mempunyai kesan yang mendalam, 

berkekalan dan tanggungjawab yang pelbagai semestinya sebelum akad kedua-dua belah 

pihak perlu mengambil kira kepentingan bersama. Dengan cara ini, mereka berasa yakin 

dengan sifat dan kelayakan pasangan yang mampu mencapai tujuan perkahwinan dan 

berasa tenang menghadapi masa depan.9 

 

Setiap individu yang berkahwin mengimpikan satu kehidupan yang bahagia 

kerana rumahtangga yang bahagia menjadikan penghuninya dapat hidup dalam suasana 

tenang, harmoni dan selesa. Setiap anggota keluarga saling kasih mengasihi, hormat 

menghormati dan menjalankan aktiviti-aktiviti rumahtangga dengan penuh kerelaan. 

Perjalanan hidup sebuah keluarga bahagia berdasarkan di atas prinsip saling menjaga dan 

mengambil berat di antara satu sama lain, sentiasa memberi sokongan semasa 

menghadapi konflik dan penyelesaian permasalahan. Selain daripada itu, setiap suami 

isteri dapat meningkatkan lagi potensi diri dan membina hubungan erat dengan orang 

lain. Di dalam menjalani kehidupan, mereka perlu sentiasa sensitif dengan perubahan 

serta berupaya menyesuaikan diri. Walaupun perkahwinan yang dibina pada dasarnya 

bahagia, namun tidak semua kebahagiaan yang dikecapi dalam perkahwinan tersebut 

kekal selamanya. Justeru berlakulah pembubaran perkahwinan yang telah terbina sekian 

lama disebabkan hilang persefahaman antara suami isteri yang mengakibatkan 

pertengkaran dan akhirnya mereka merasakan tidak boleh hidup bersama lagi.10 

 

 

                                                           
8  Abd. Latif Muda & Rosmawati Ali. Pengantar Fiqh. Hlm.185. 
9 Mustafa al-Khin & Mustafa Al- -Sharbaji. (2011). Manhaj Fiqh Al- . Malaysia: Mashi 
Publication Sdn. Bhd. Selangor. Jilid IV. Hlm.73. 
10  Shadli Bin Sabarudin, Ahmad Hisham Bin Azizan & Mohd. Noor Bin Daud. (2002). Membongkar 
Rahsia Pendidikan Islam. Nor Arfan Zainal, Abdul Razak Abdul Kadir, Karhan Jait & Mohd Syahiran 
Abdul Latif (Ed). Brunei Darussalam: Kolej Universiti Perguruan Ugama Seri Begawan. Hlm.500. 

